
 

 

                                                                                                   
 

CONVOCATORIA DO PROGRAMA BOLSAS SANTANDER PROGRESO 
CURSO 2019-20 

 
OBXECTO DAS BOLSAS 

A Universidade da Coruña e o Banco Santander convocan 12 bolsas, cun importe bruto de ca-
da bolsa de 1.000,00 €, para a realización de estudos oficiais de grao ou posgrao (máster) na 
Universidade da Coruña (UDC), destinadas ao alumnado matriculado no curso académico 
2019-20. 
 
O obxectivo do Programa é facilitar o acceso á educación superior aos estudantes cos mellores 
expedientes académicos de calquera curso de grao e posgrao (máster) e que recibisen unha 
bolsa de carácter xeral para estudantes que cursen estudos postobrigatorios do Ministerio de 
Educación e Formación Profesional para o curso académico 2019/20. 
 
 
ORZAMENTO 

Para a concesión destas bolsas destinarase un total de 12 000 euros cofinanciados entre a 
Universidade da Coruña e o Banco Santander, dentro do convenio xeral entre ambas as enti-
dades, sen prexuízo de que este importe poida ser incrementado en función da dispoñibilidade 
orzamentaria. O pagamento farase con cargo á aplicación orzamentaria 03.00.47.01.28 422D 
480.00. 
 
INCOMPATIBILIDADES, OBRIGAS E INCUMPRIMENTO DAS PERSOAS BOLSEIRAS 

A percepción da axuda económica obxecto do Programa será compatible con calquera outro 
tipo de axudas de carácter asistencial de natureza distinta ás axudas que son obxecto deste 
Programa, calquera que sexa a súa orixe pública ou privada, a que poida acceder o estudante. 
 
No caso de que a persoa beneficiaria da bolsa finalmente non realizase os seus estudos de 
grao e/ou posgrao na universidade que lle outorgara a bolsa, terá que devolver o diñeiro do 
Programa á súa propia Universidade. A universidade será a encargada de lle adxudicar esta 
bolsa á seguinte persoa beneficiaria que cumpra cos requisitos necesarios para a súa obten-
ción en idénticas condicións. 
 
A concesión dunha destas bolsas non establece relación contractual nin estatutaria coa Univer-
sidade da Coruña nin implica ningún compromiso en canto á posterior incorporación ao seu 
cadro de persoal. 
 
REQUISITOS XERAIS DAS PERSOAS SOLICITANTES 

(i) Que o/a estudante recibise bolsa de carácter xeral para estudantes que cursen estudos pos-
tobrigatorios do Ministerio de Educación e Formación Profesional para o curso académico 
2019/20. Este requisito será condición sine qua non para a asignación da bolsa/axuda e 

  

(ii) Que o/a estudante designado/a dispoña dun dos mellores expedientes académicos do curso 
inmediatamente anterior á convocatoria do Programa, valorado segundo os criterios estableci-
dos máis adiante nesta convocatoria.   

 

CRITERIOS DE SELECCIÓN 

Para os estudantes de primeiro de grao, por primeira vez, valorarase a súa nota de acceso á 
Universidade. 

Para o resto de solicitantes, valoraranse en función da media do expediente académico persoal 
da persoa solicitante aproximada a catro decimais e ponderadas polos seguintes coeficientes 
correctores: 1,17 cando a rama da titulación sexa enxeñería e arquitectura;  1,11 cando a rama 
da titulación sexa ciencias e 1,05 se a rama é ciencias da saúde. No caso dos estudantes de 
primeiro curso de máster considerase a nota media e a rama da titulación coa que accedeu ao 
máster. 
 
En caso de empate, na nota media do expediente académico persoal, procederase ao desem-
pate de acordo coa seguinte orde de prelación: menor número de suspensos, de persistir o 
empate, o maior número de matrículas de honra, de persistir o empate, o maior número de so-
bresaíntes. 
 
PRESENTACIÓN E PRAZO DE SOLICITUDE 

As solicitudes deberanse presentar a través da páxina web www.becas-santander.com  
 
En calquera caso, poderáselle requirir aos solicitantes documentación adicional cando se con-
sidere necesaria para resolver a súa solicitude. 

 
Os estudantes deberán realizar a inscrición dende o 13 de xaneiro de 2020 e ata o 31 de 
marzo 2020.  
 
 
COMISIÓN DE SELECCIÓN 

A Comisión de Selección estará composta polas seguintes persoas: 
 
Presidenta: Dª Margarita Amor López, vicerreitora de Estudantes, Participación e Extensión 
Universitaria 
Secretaria: Dª Teresa González  Martínez, xefa da Sección de Bolsas da UDC  
Vogal 1: D. Domingo Calvo Dopico, vicerreitor de Economía, Infraestruturas e Sustentabilidade 
Vogal 2: D. José Luis Añón Tejido, xefe de Sección de Acceso e Información 
Vogal 3: Dª Olalla Picallos Alló (representante dos estudantes) 
 
 
RESOLUCIÓN E PUBLICACIÓN 

Unha vez que remate o proceso de avaliación de solicitudes, publicaranse na sede electrónica 
da UDC (TEO) as relacións provisionais de persoas admitidas e excluídas, xunto coa causa da 
exclusión. As persoas interesadas disporán dun prazo de cinco  días hábiles para presentar 
reclamación e/ou achegar a documentación requirida no Servizo de Estudantes: 

- Na Coruña: no Pavillón de Estudantes (campus de Elviña);  

- en Ferrol: no Edificio Apoio ao Estudo (campus de Esteiro);  
- ou por calquera dos procedementos establecidos no art. 16 da Lei 39/2015, do 1 de ou-

tubro, do procedemento administrativo común das administracións públicas. 
 
Posteriormente, e unha vez resoltas as bolsas, publicarase no TEO a resolución coas relacións 
definitivas de persoas adxudicatarias das bolsas, persoas que pasan á listaxe de agarda e per-
soas excluídas. Esta resolución esgotará a vía administrativa. Contra ela poderase interpoñer: 
 
a) ben un recurso potestativo de reposición, no prazo dun mes, que contará desde o día se-

guinte á súa publicación, segundo establecen os artigos 123 e 124 da Lei 39/2015, do 1 de 
outubro, do procedemento administrativo común das administracións públicas; 

b) ben un recurso contencioso-administrativo, no prazo de dous meses, que contará desde o 
día seguinte á súa publicación, de conformidade coa Lei 29/1998, do 13 de xullo, da xurisdi-
ción contencioso-administrativa. 

A asignación das bolsas aos estudantes se realizará antes do 30 de abril de 2020, como data 

límite. Logo da comunicación as persoas adxudicatarias a través da publicación no TEO, estas 
terán de prazo do 1 ao 15 de maio de 2020 para cursar a súa aceptación, todo iso a través da 
páxina web www.becas-santander.com. No caso de se produciren renuncias neste período, os 
chamamentos faranse atendendo á listaxe de agarda. 
 
PAGAMENTO 

Unha vez que o estudante acepte, no prazo xa establecido a bolsa a través do sistema habili-

www.becas-santander.comtado ao efecto na página web do Santander , o aboamento do im-

porte da bolsa realizarao a Universidade da Coruña mediante unha transferencia bancaria a 
unha conta aberta a nome da persoa beneficiaria da bolsa nunha oficina do Banco Santander. 
A tramitación dos pagos realizarase a partires do 22 de maio de 2020. 
 

PROTECCIÓN DE DATOS 

En cumprimento do artigo 13 do Regulamento (UE) 2016/679, do Parlamento Europeo e do 
Consello, do 27 de abril, relativo á protección das persoas físicas no que respecta ao tratamen-
to de datos persoais e á la libre circulación destes datos (Regulamento Xeral de Protección de 
Datos ou RXPD), e do artigo 11 da Lei orgánica 3/2018, do 5 de decembro, de protección de 
datos persoais e garantía dos dereitos dixitais (LOPD), informamos de que os datos que a per-
soa interesada facilite mediante a concorrencia a esta convocatoria serán tratados baixo a res-
ponsabilidade da Universidade da Coruña (UDC), sendo os seus datos de contacto rúa Maes-
tranza 9, 15001, A Coruña, teléfono 981167000, correo electrónico secretariaxeral@udc.gal. 

A solicitude dunha destas bolsas na Universidade da Coruña implica a aceptación do contido 

da convocatoria e a autorización para que os seus datos persoais sexan utilizados pola Univer-

sidade, de acordo coa LOPD, coa finalidade da correcta xestión das bolsas. Todas as persoas 

que entren en contacto con estes datos coa citada finalidade cumprirán o deber de confidencia-

lidade establecido no artigo 5 da Lei orgánica 3/2018, do 5 de decembro, de protección de da-

tos persoais e garantía dos dereitos dixitais (LOPD). 

Mediante a concorrencia a esta convocatoria, a persoa interesada consinte expresamente na 

publicación dos seus datos na resolución da solicitude nos Taboleiros físicos da UDC e no Ta-

boleiro Oficial da Sede electrónica da UDC, na forma prevista na Disposición Adicional 7ª da 

Lei orgánica 3/2018, de protección de datos persoais. A resolución desta convocatoria perma-

necerá publicada en tales Taboleiros. Os datos persoais serán conservados mentres resulten 

necesarios para as finalidades do tratamento e, en todo caso, durante os prazos establecidos 

pola lexislación vixente, sen prexuízo do previsto en relación co exercicio do dereito de supre-

sión e outros dereitos contemplados na Lei Orgánica de Protección de Datos Persoais.   

A persoa interesada consinte no tratamento dos datos para os efectos de cumprir coa finalida-

de descrita nesta convocatoria, e terá dereito a retirar o seu consentimento en calquera mo-

mento, sen efectos retroactivos. Ten dereito a solicitar ao responsable do tratamento, en cal-

quera momento, o acceso, rectificación ou supresión dos seus datos persoais e a limitación do 

seu tratamento. Tamén terá dereito a opoñerse ao citado tratamento, así como a solicitar, salvo 

casos de interese público e/ou exercicio de poder público, a portabilidade dos seus datos. Es-

tes dereitos poderaos exercer mediante unha solicitude remitida ao seguinte enderezo: Secre-

taría Xeral, Reitoría da Universidade da Coruña, rúa Maestranza 9, 15001. A Coruña ou ao 

correo electrónico rpd@udc.gal , coa referencia «protección de datos», a través dun escrito 

asinado para o efecto, xunto cunha fotocopia do seu DNI. Igualmente poderá dirixir esta solici-

tude directamente á Delegada de Protección de Datos, ao mesmo enderezo postal anterior-

mente indicado, ou ao correo electrónico dpd@udc.gal. Así mesmo, vostede ten dereito a pre-

sentar unha reclamación ante a Axencia Española de Protección de Datos (AEPD). 

DISPOSICIÓN FINAL 

Para os efectos previstos no artigo 45 da Lei 39/2015, do 1 de outubro, do procedemento ad-
ministrativo común das administracións públicas, esta convocatoria e os sucesivos actos do 
procedemento a que atinxe, cuxa publicación se determina nestas bases, serán publicados no 
Taboleiro Electrónico Oficial da UDC.  
 
A Coruña, 10 de xaneiro de 2020 
 
O reitor 
 
 
Julio Abalde Alonso 

